
WOBDARJENY JE

a)	 štóž	ze	wšěch	bokow	dary	dóstawa
b)	 štóž	ma	wjele	talentow	a	komuž	wuknjenje	lochko	padnje	
c)	 štóž	za	druhich	rady	dary	wobstaruje

Prawa	je	wotmołwa	b.
Wobdarjeny	je	čłowjek	z	talentami a kotryž spěšnje wuknje.  
Ma potajkim wosebite duchowne abo intelektualne dary.

Takle móžeš tež prajić:
• nadarjeny,	talentowany	
• mudry,	rozumny,	wótromyslny,	mudra	hłójčka

Přikłady z rěčneho korpusa: 
Jakub	wopušći	hona	a	haje	ródneje	wsy	a	poda	so	jako	wobdarjeny	a	pilny	šuler	 
na	preparandu	do	Budyšina,	zo	by	za	lěto	nastupił	dróhu	do	swěta,	kotraž	rozsudźi	
wo	jeho	dalšim	žiwjenju,	kotraž	rozsudźi	wo	jeho	njechabłacej	woporniwej	lubosći	 
a	swěrje	k	swojemu	ludej.	(Jakub	Lorenc-Zalěski,	Serbscy	rjekowje.	Berlin	1957)
Dźensa	před	60	lětami	je	so	wobdarjena	a	wuznamna	grafikarka	a	molerka,	
ilustratorka	a	wuhotowarka	mnohich	serbskich	knihow	Božena	Nawka-Kunysz	 
w	Radworju	narodźiła.	(Serbske	Nowiny	2006)
Radźićeljo	přihłosowachu	dale	tomu,	zo	wutworja	spočatk	noweho	šulskeho	lěta	 
w	Delnjoserbskim	a	w	Steenbeckowym	gymnaziju	wosebite	rjadownje	za	wobdarjene 
dźěći.	(Serbske	Nowiny	2007)


